
Rådmannen si tilråding:

Austevoll kommunestyret vedtek at det skal vere eit folkebibliotek i kommunen plassert i lokalane i Bekkjarvik torg, jfr. avtale med Halstensen Eiendomsselskap AS.

Flytting skal skje så snart som mogleg.  
  
Saksdok :

· Statistikk over utlån  
Bakgrunn:

Bibliotekplan 1999 – 2002 bygde på fleire andre planer, mellom anna samarbeidsplan mellom folke- og skulebiblioteka i kommunen vedteken i 1997, regionale og sentrale planar, ei spørjeundersøking blant biblioteket sine lånarar m.m. 

Planen har ikkje vore rullert sidan vedtaket vart gjort. Men bibliotekstrukturen er blitt vedteken fleire gonger i samband med plan for undervisningssektoren i kommunen.

Desse planane fortel om mange ønskjelege og gode tiltak, men stort sett ingen av måla har vore realistiske eller realiserbare med dei ressursane ein har rådd over. 

Ressurssituasjonen har ikkje endra seg særleg sidan siste plan, i røynda har den vorten forringa i og med at mediebudsjettet er mykje redusert. 

Det har og skjedd mykje anna på bibliotekfronten sidan desse planane vart laga: Flytting av to bibliotekeiningar, nedlegging av ein filial og personalressursane har ytterlegare vorte reduserte. 

Det er novedteke at det skal sjåast på heile bibliotekstrukturen på nytt. 

Biblioteksjefen har lista opp desse momenta med tanke på samanslåing av bibliotektenesta:
”Ved ei eventuell samanslåing av biblioteka er det stor vinst å hente. Med tanke på det tronge budsjettet kan ein vinne mykje på m.a.

· Ein slepp dobbeltkjøp av media (bøker, lydbøker og tidsskriftabonnement) og kan samla alt av media på ein plass.

· Ein kan spara inn på innkjøp av utstyr, slik som datamaskiner til publikum, kopi- og fax-maskiner, skrivarar m.m. 

· Ein kan innføra fleire typar etterspurde media, til dømes musikk.

· Aktivitet, utlån og opningstider kan aukast om personalressursane vert samla.

· Ein kan lettare laga satsingsområde med tanke på ulike brukargrupper.

· Samarbeid med andre aktørar kan bli lettare å få til ved å samle ressursane i eit sentralt område med fleire kommersielle aktørar.

· Internkommunikasjonen vil bli enklare. Administrasjon, samkøyring og dagleg drift av bibliotektenestene vil verta betydeleg forenkla for dei to tilsette, og tidsinnsparinga her vil vera uvurderleg.

· Ein kan få ein tydelegare profil utad og kan konsentrera seg om å utvikla folkebibliotektenester.

· Ein slepp transport av media mellom einingane.

· Interkommunale samarbeidsprosjekt kan verta lettare for folkebiblioteket å delta i om personalressursane vert samla.” 

Notid og framtid

Då det vart vedteke å likestilla dei to attverande bibliotekeiningane, følgde det ikkje pengar med vedtaket. Å oppgradera ein utlånsfilial som hadde liten aktivitet og lite utlån til å verta ei sjølvstendig bibliotekeining med eiga mediastamme og utstyr, krev ressursar. For å styrkja Bekkjarvik bibliotek, vart det kjøpt inn mykje innbu og bøker hausten 2007.
Sidan ein ikkje har fått lovnad om noko auka media- eller personalressursar, vert det vanskeleg å driva to sjølvstendige og likestilte bibliotekeiningar. 

Utan godt innhald kan aktiviteten gå ned begge stader, og biblioteket vil ikkje lenger kunna oppfylla lovkravet om kvalitet, allsidighet og aktualitet.

Visseleg vil ikkje aktiviteten ved eitt bibliotek verta større enn aktiviteten no er samla ved dei to eksisterande einingane.

Etter flyttinga av to bibliotekeiningar (Storebø og Selbjørn) har utlånsmønsteret endra seg. Utlånet på Storebø har gått mykje ned, avdi ein har mista mange primærlånarar. I Bekkjarvik har utlånet gått opp. Det har vore ulike opningstider ved dei to einingane heilt fram til no. Frå 1. september er det like mange opningstimar (13 timar) ved kvar eining. Det betyr og at begge einingane no har kveldsope ein gong i veka.

Bibliotekdrift i ein kommune er avhengig av ein viktig faktor som aldri kan undervurderast; -  tilgjenge. Tilgjenge i biblioteksamanheng tyder fleire ting:

· Fysisk tilgjenge: At biblioteklokalet vert lagt sentralt til ein stad der folk til dagleg ferdast (t.d. kjøpesentra). Universell utforming for fysisk handikappa.
· Opningstider: At biblioteket og er ope når folk har fri frå arbeid.
· Nett-tenester, t.d. katalogsøking og kommunal informasjon.
· Eit fagleg kompetent, oppdatert og serviceinnstilt bibliotekpersonale som møter brukarar i alle aldrar på ein positiv og imøtekomande måte.
· Ei oppdatert og allsidig materialsamling.
For at bibliotektenestene til publikum skal verta best mogleg, er det nødvendig med kursing og etterutdanning, for å betra seg fagleg og i møte med publikuim, for bibliotekpersonalet. 

I ettertid må ein kunna konstatera at det var uheldig å flytta biblioteket på Storebø frå Sentrumsbygg. 

Men for alle ungdomane i kommunen er det ein føremon at ungdomsskulen og biblioteket deler lokale. På sikt bør dette også gjera godt for utlån til vaksne brukarar. I tillegg til ungdomsskuleelevane er det svært mange born og vaksne som har ærend til aktivitetar i skule- eller fleirbrukshall-lokala. Samla er det kvar dag 500 personar innom skulen, fleirbrukshallen, bassenget og vaksenopplæringa. 

Bibliotekverksemda har som mål at flest mogleg skal nytta biblioteket aktivt. Her ligg ei stor utfordring både når det gjeld opningstid og motivasjon til å verta brukarar.

Då biblioteka vart flytta frå skulelokale til kjøpesenter på Storebø og Selbjørn for på lag 20 år sidan, var dette ut frå det ein visste om samanhengen mellom tilgjenge og utlån. 

Såleis ligg biblioteket i Bekkjarvik ideelt til for brukarar i søre luten av kommunen, men vil ikkje vera godt tenleg for brukarar frå nordre og midtre luten. Dette gjeld både born og unge. Særleg uheldig vil det vera for eldre og born og unge som er avhengig av at andre køyrer dei til og frå.

Seiast må at alle skulane kjenner til registrerings- og utlanåssystemet som vert nytta i folkebiblioteka. Skulebiblioteka nyttar same systema. Såleis kan også auka opningstid lett gjennomførast ved biblioteket på Eidsbøen gjennom tettare samarbeid mellom bibliotek og skule.
Eitt bibliotek vil krevja stor auke i areal. Biblioteklokala på Austevoll ungdomsskule er ca. 250 m2. Ved eventuell overføring av biblioteket i Austevoll ungdomsskule til Bekkjarvik Torg, vil nok behovet for utviding av areal vera oppunder 200 m2. 

Lokala i Austevoll ungdomsskule er sjølvsagt heller ikkje store nok til å ta imot samlinga i Bekkjarvik.  

Dersom ein vel å driva vidare berre eitt bibliotek i kommunen, må dette ut, frå tilgjenge for flest mogleg, liggja sentralt i kommunen.

Kommunen bør såleis gå i forhandlingar med eigar av Sentrumsbygg eller eigarar av planlagde lokale om leige. 

Næringslivet på Storebø betalte også husleiga i Sentrumsbygg og var villeg til å betala vidare førebels i 10 år, men det vart valt å flytta biblioteket; - av andre enn økonomiske grunnar.

Dersom det vert aktuelt med flytting av bibliotek på Storebø, kan det henda at næringslivet også no finn det interessant å yta tilskot til husleige.
Pengebruk er også ein del av saka. Mykje midlar er nytta for å gje plass til bibliotek, vaksenopplæring og skulelokale. Det er uheldig pengebruk å investera mykje pengar for så å leggja ned aktivitet. 
Biblioteksjefen har vore tydeleg i tilbakemeldingar til tilsette i biblioteka og skule- og kultursjefen i at ho ikkje ville gje uttale om stadval i biblioteksektoren. 

Vurdering:

Det beste for dei fleste vil etter sakshandsaming sitt syn, vera å driva to bibliotek i kommunen vidare der biblioteka no er plasserte. Slik drift kan ein gjennomføra innanfor gjevne rammer på dagens nivå til kommunen kjem ut av den økonomiske hengemyra og kan satsa på betring av bibliotektilboda.

Dersom det kan vera aktuelt å berre driva eitt bibliotek i kommunen, bør denne saka sendast ut på høyring til innbyggjarane før endeleg vedtak.

Skule- og kultursjefen vil tilrå vidare drift av to bibliotekeiningar i kommunen.

  
Rådmannen si vurdering:
I dei aller fleste saker som leggjast fram for politisk handsaming, vil det frå administrasjonen kome fram eit syn frå rådmannen.  Rådmannen finn i denne saka det rett å få klart fram at skulesjefen og rådmannen ikkje har same syn.  Derfor har rådmannen kome med ein eigen vurdering og tilråding.

Kommunestyret har i to saker i 2004 gjort vedtak om bibliotekstrukturen.  Det fyrste vedtaket er gjort 30.03.04 der følgjande vert vedteke:
Austevoll  kommunestyre vedtek slik bibliotekordning med eit bibliotek i kommunen:

-    Hovudbibliotek i Bekkjarvik Torg basert på innkome tilbod med fri leige i 10 år.

      Flytting så snart det er praktisk gjennomførbart.

· Hundvåkøy bibliotek vert lagt ned frå 1. juli 2004.  Ein prøver å finna løysinga med at 

      delar av boksamlinga blir ståande og at skulen får disponera denne og drive dette innanfor 

      eigne rammer.

 Kommunestyret er positiv til eit kombinert skulebibliotek/filial for hovudbiblioteket i

 Eidsbøen når Fleirbrukshallen er ferdig og dersom det ellers ligg til rette for ei slik løysing 

 økonomisk.
Det neste vedtaket vart gjort 11.05.04 der det vart vedteke følgjande:

Austevoll kommunestyre vil halda på bibliotekstrukturen slik den er i dag med bibliotek i Sentrumsbygg og bibliotek i Bekkjarvik Torg.

Bibliotekfilialen på Trolandshammer skule vert oppretthalden til brua er på plass.

Avdelinga på Sentrumsbygg vert flytta til Eidsbøen når fleirbrukshallen står ferdig.
Austevoll kommune har i dag to bibliotek som er likestilt.  I Bekkjarvik har biblioteket fått nye lokalar som ligg flott til rette for publikum.  I h.h.t. avtale frå 2004 har kommunen rett til fri leige i 10 år.  Rådmannen har forhandla med Halstensen Eiendomsse A/S der ein har kome fram til at dersom Austevoll kommune skal ha eit bibliotek plassert i Bekkjarvik, vil kommunen få stilt utvida lokalar til disposisjon med fri leige i 10 år frå i år.   Biblioteksjefen har vurdert lokala og konkludert med at ”det er fult mogleg å drive eit bra folkebibliotek i Bekkjarvik.”

Lokalane på Austevoll ungdomsskule er nye og godt egna til bibliotek.

Ein ser av utlånsstatistikk at alle bibliotek har nedgong i utlåna.  Rådmannen er av den oppfatning at med dei ressursane som kommunen bruker på bibliotek, vil tilbodet med mellom anna opningstid vere for dårleg med å ha to bibliotek.  Rådmannen viser dessutan til biblioteksjefen si lista med momenta for samanslåing og konkluderar med at Austevoll kommune bør ha eit bibliotek plassert i Bekkjarvik.  Grunnen for å plassere biblioteket i Bekkjarvik er den store nedgangen i utlån på Storebø etter flytting til ungdomsskulen.  Erfaringa viser at eit bibliotek bør plasserast i eit kjøpesenter. 

Etter at saka har vært skrevet og klar til handsaming har administrasjonen fått noen fleire spørsmål bl.a. følgjande: 

1. Kva legg administrasjonen opp til skal skje med boksamlinga som er på ungdomsskulen? 
2. Vil ungdomsskulen få ressursar til å drive eit skikkeleg skulebibliotek i lokalane sjølv med eit bibliotek? 
3. Kva opningstid kan me få ved å ha eit bibliotek?
4. Alternativt bruk av lokalane ved ungdomsskulen.

Biblioteksjefen har kome med følgjande uttale:

Alle bøkene som tilhøyrer folkebiblioteket vil bli flytta ved ei eventuell samanslåing, bortsett frå der det er dublettar som kanskje skulen i så fall kunne sjå seg nytte av. Dublettar utgjer ein ganske stor del av samlinga, bøker både for born og vaksne. Eg kan ikkje seie nøyaktig kor mange.

Åpningstidene kan bli svært mye bedre ved folkebiblioteket ved en eventuell samling og samlokalisering av ressursene. Vi har 1,4 stillinger til rådighet pluss 2 lørdagsvikarer. Jeg kan sette opp nytt turnusforslag i så fall.
Rektor ved ungdomsskulen har kome med følgjande uttale:

Eg vonar framleis at det blir oppretthalde folkebibliotek ved ungdomsskulen. Det blir eit stort tap både for ungdomsskulen sjølv om me får muligheiter til å byggje opp eit skulebibliotek. Tapet blir nok størst for barneskulane, barnehagane og befolkninga elles i denne delen av kommunen som mistar heile bibliotektilbodet sitt. 
Dersom kommunen likevel ønskjer å leggje ned folkebiblioteket i lokala til ungdomsskulen, minner eg om at kommunen er forplikta til å leggje til rette for eit skulebibliotek.

Visar her til Opplæringslova § 9-2 Her står det blant anna at elevane skal ha tilgang til skulebibliotek. Vidare står det i forskrift til opplæringslova kapittel 21 Tilgang til  skulebibliotek § 21-1: ” Skulen skal ha skulebibliotek med mindre tilgang til skulebibliotek er sikra gjennom samarbeid med andre bibliotek. Bibliotek som ikkje ligg i skulen sine lokale, skal vere tilgjengeleg for elevane i skuletida, slik at biblioteket kan brukast aktivt i opplæringa på skulen. Biblioteket skal vere særskilt tilrettelagt for skule.”

Skulen må få behalde alle fagbøker, leksikon, ungdomsbøker og skjønnlitteratur som passer for ungdomsskuleelevar. Vidare må det overførast midlar til innkjøp av nye bøker kvart skuleår. For at ungdomsskulen skal kunne følgje opplæringslova må me også få tilført friske og tilstrekleg med lønsmidlar til ein skulebibliotekar. Skulen må også få behalde store delar av innreiinga på biblioteket. 
Rådmannen har fylgjande kommentarar:

Dersom biblioteket flyttar frå ungdomsskulen vil lokala kunne bli brukt til skulebibliotek, studierom  eller liknande.  Rådmannen ser ikkje å kunne prioritere nye ressursar til å drive eit skulebibliotek.  Dersom ungdomsskulen skal tilførast nye ressursar bør dette bli tatt ved reduksjon i ressursar til folkebiblioteket.
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/01758



VURDERING AV EIGEDOMSSKATTEN

Saksnr :
Utval:

0168/08
Formannskapet
25.11.2008

Rådmannen si tilråding:

  
Saksdok :

Diverse vedtak om eigedomsskatt (ligg ikkje ved).  
Bakgrunn:

Austevoll kommunestyre vedtok i møte 20.12.2007, under sak 134/08, å utvida området for utskriving av eigedomsskatt til å gjelde alle eigedomar i kommunen med verknad frå 2008.

Kommunestyret har vidare vedteke skattesats, botnfrådrag, vald skattetakstnemnd, overskattetakstnemnd, vedtekter, forskrifter for taksering og reduksjonsfaktor for nye hus.

Vedteken skattesats for 2008 var 3,0 promille, med unntak av næringseigedomar og verk og bruk der skattesatsen vart sett til 7,0 % promille.  Det vart for 2008 vedteken eit botnfrådrag på 100.000 kroner for andre eigedomar, bustader og fritidshus.

Vurdering:
I rådmannen sitt framlegg til budsjett for 2009 er det gjort framlegg ei inntekt på 14,3 mill. kroner i eigedomsskatt, medrekna 2,0 mill. kroner frå fiskeoppdrettsanlegg.  Det er då rekna med skattesats på 3,0 promille for bustader og fritidshus.  7,0 promille for næringseigedomar og verk og bruk.  Det er vidare tilrådd at bortnfrådraget vert reduser til 0 kroner.  Ved reduksjon av botnfrådraget er det pårekna ei meirinntekt på 1,0 mill. kroner.  Fjerning av botnfrådraget vil føra med seg at kvar eigedom får 300 kroner meir i eigedomsskatt for året.  I tillegg vil det fange opp mindre eigedomar som i dag ikkje betaler skatt.  Truleg utgjer ikkje dette så stor sum.  Alternativet for å få 1,0 mill. kroner meir i eigedomsskatt er å auka promillesatsen til 3,5.   For ein standard einebustad som i dag betaler 3.500 kroner i eigedomsskatt, vil dette utgjera  eit tillegg på om lag 600 kroner året.  For ein einebustad  som betaler 10.000 kroner i eigedomsskatt vil ein auke på 0,5 promille utgjera om lag 1.700 kroner året.  

Næringseigedomar og verk og bruk har i dag ei skattesats på 7,0 promille.  Det er opp til kommunestyret å vedta skattesatsen under dei årlege budsjettførehavingane.  Det er såleis mogeleg å gje eigedomsskatten ein anna profil, ved å leggja meir på bustader og friitidshus og mindre på næringseigedomar og verk og bruk, og likevel få inn dei same skattekronene.     Dersom eigedomsskatten på næringseigedomar og verk og bruk vert redusert med t.d. 2,0 promille til 5,0 promille, må eigedomsskatten for bustader og fritidshus aukast til 4,0 promille med same botnfrådrag som i dag.

Rådmannen vil ikkje tilrå at det vert endra på reduksjonsfaktorer m.m.  Dersom eigedomsskatten skal gjevast ein annan profil, bør dette skje ved endra botnfrådrag eller ved endra skattesatser.  Skattesatsen for næringseigedomar og verk og bruk bør i alle tilfelle vera lik.

Rådmannen har i budsjettsaka kome med tilråding om skattesats og botnfrådrag og har ikkje ny tilråding.

SAKSFRAMLEGG.

Sakshandsamar: 
Steinar Hole
Arkiv: 232 U40  

Arkivsaksnr.:

HØYRINGSUTTALE OM AVGRENSING AV HØVE TIL Å SKRIVA UT EIGEDOMSSKATT TIL GRUNNLINA

Formannskapet

Rådmannen si tilråding:

Austevoll formannskap er sterkt usamd i Finansdepartementet sitt forslag til avgrensing av eigedomsskatteområdet i sjø til grunnlina.  Kommunen meinar at gjeldande rett fører med seg at eigedomsskatt kan skrivast ut på faste anlegg og installasjonar ut til territorialgrensa, og vil setja seg imot alle avgrensingar av kommunane sine rettar i sjøområdet.

Austevoll formannskap støttar elles KS si høyringsfråsegn med unntak av at kommunen ikkje kan sjå at lovendringa ikkje skal gjerast gjeldande for skatteåret 2009.  
Saksdok :

1.   Finansdepartementet, høyringsbrev av 20.10.2008. 

2.   Kommunenes Sentralforbrunk (KS) si fråsegn av 02.12.2008 (utkast).

3.   6 oppdretskommunar, brev av 28.10.2008 til Stortinget.

4.     Fiskeoppdrettar Edvard Melingen, om eigedomsskatt på oppdrettsanlegg.

Bakgrunn:

Det vert vist til brev av 20.10.2008 frå Finansdepartementet med presentasjon av høyringsforsalg om endring av eigedomsskattelova, slik at grensa for kommunane sitt høve til å skriva ut eigedomsskatt i sjøområda vert trekt ved grunnlina frå skattåret 2009.  Det er sett frist for høyringsmerknader til 02.12.2008.

Kommunen har og fått tilsendt KS sitt utkast til høyringsuttale til endringar i eigedomsskattelova.  
Vurdering:

KS har i sitt forslag fråsegn gjeve ei grundig vurdering både av Finansdepartementet sitt forslag og andre relevante moment i saka.  Rådmannen vil nøya seg med å visa til dokumentasjonen som ligg føre.

I si oppsummering meinar KS følgjande:

*   At høringsforslaget bygger på en uriktig forutsetning om at adgangen til å skrive ut 

     eiendomsskatt i sjøområdet er rettslig usikker.

*   At høringsforslaget bygger på en uriktig forutsetning om at praksis om utskriving av 

     eiendomsskatt i sjøen er uentydig.

*   At det vil være prinsippielt meget uheldig dersom kommunene kun gis adgang til å skrive 

     ut eiendomsskatt i deler av sitt territorium.

*   At hensynet til potensielle grensekonflikter mellom kommunene ikke kan begrunne at 

     eiendomsskatteområdet innsnevres.

*   At eiendomsskattens begrunnelse ikke tilseier en avgrensing som foreslått.

*   At forslaget vil føre til en skattemessig forskjellsbehandling av næringsvirksomhet i sjøen 

     og kan åpne for skattemotiverte disposisjoner.

*   At forslaget vil føre til en vesentlig svekkelse av kommunenes inntektsmuligheter, uten at 

     dette motsvares av en styrking av kommuneøkonomien til andre kystkommuner.

*   At ikrafttredelse med virkning for skatteåret 2009 under enhver omstendighet er for 

     tidleg.

Austevoll kommune kan trygt innestå, og slutta seg til dei grunngjevingane som KS har gjeve i saka  , med unntak av at kommunen ser ingen grunn til at ikkje endringane kan skje frå 2009.

